
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
২২ কাওজুর ভোল
প্রস্তর স্তম্ভ-নিচয়ের সন্নিহিত শৈলের পাদদেশস্থ বহুবিধ আকারের বহু ভগ্ন বিধ্বস্ত প্রস্তরখণ্ড ও বিকীর্ণ ইষ্টক রাশির মধ্যে যে একটা ইষ্টকনিৰ্ম্মিত প্রকোষ্ঠের যৎসামান্য অবশিষ্টাংশ বর্তমান আছে, তন্মধ্যে পদ্মাসনে আসীন এক প্রস্তরনিৰ্ম্মিত প্রকাণ্ড বুদ্ধ মূৰ্ত্তি অবস্থিত। এই স্থনির্জন পৰ্ব্বতপ্রান্তদেশস্থিত উক্ত মূৰ্ত্তি দূর হইতে পৰ্য্যবেক্ষণ করিলে এইরূপ হৃদয়ঙ্গম হয়—যেন কোন সংসারত্যাগী পুরুষ এবংবিধ জনমানব-পরিত্যক্ত ভূমিতে একাকী অবস্থান পূর্বক একাগ্রচিত্তে ভগবাচ্চন্তায় নিমজ্জিত
রহিয়াছেন । \, 貯
বর্ণিত বুদ্ধমূৰ্ত্তি উচ্চে আট ফিট, উভয় স্কন্ধের পরিসর চারি ফিট, এবং জানুদ্বয়ের ব্যবধান ছয় ফিট বলিয়া জ্ঞাত হওয়া যায় । নালন্দতে— প্রাচীন কালের ইষ্টক নিৰ্ম্মিত প্রাচীরের বেষ্টনীর মধ্যে যে এক সুবিশাল বুদ্ধমূৰ্ত্তি অবস্থিত, এই মূৰ্ত্তি প্রায় তৎতুল্য আকৃতির হইবে । উক্ত উভয় মূৰ্ত্তিই সৰ্ব্বসাধারণের নিকট “ভৈরব নাথ" নামে পরিচিত । গয়া জিলার মধ্যে যে সমস্ত বৃহৎ মূৰ্ত্তি আছে, সেই সমুদয়কেই তৎপ্রদেশস্থ জনসাধারণে “ভৈরবনাথ” আখ্যা প্রদান করে ।
স্থানীয় লোকমুখে অবগত হওয়া যায় যে, কাওয়া ডোল পৰ্ব্বতপাদদেশে অবস্থিত বুদ্ধমূৰ্ত্তিটী দর্শন করিবার মানসে, নানা অঞ্চল হইতে হিন্দুগণ প্রায়শঃ এই স্থানে আগমন পূর্বক ইহার পূজা অৰ্চনা করিয়া যায়। পল্লানিবাসী লোকেরা উক্ত পৰ্ব্বতপ্রান্তের নানা স্থান হষ্টতে আরও কতকগুলি মুর্তি সংগ্রহ করতঃ ইহার সন্নিকটে স্থাপন করিয়াছে।
উল্লিখিত বুদ্ধ মূৰ্ত্তি তদঞ্চলমধ্যে বিশেষ একটী দর্শনযোগ্য পদার্থ বলিয়া পরিগণিত। কিন্তু দুঃখের বিষয়—ইহার মুখ এবং দেহের ও সমান্য কতিপয় অংশ অস্ত্রবিশেষের আঘাতে যেন বিনষ্ট হইয়াছে। বেদা সংলগ্ন ইহার পশ্চাৎবর্তী প্রস্তরফলকের কারুকার্ষ্যে নিৰ্ম্মাণ-কৰ্ত্তার বিশেষ শিল্পচাতুর্য্য পরিলক্ষিত হয় । , এই স্থান নিবাসী হিন্দুগণ উক্ত বুদ্ধ মূর্তির ললাট ও বাহুদ্বয় উৰ্দ্ধপুণ্ড রিকে বিভূষিত করিয়া রাখে।

		 এই পাতা শেষ সম্পাদিত হয়েছে ১৪:৫৫টার সময়, ২৪ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

